
　〈御史王汝孝以火砲矢石下却之虜乃佯督衆綴我師而別從閒道至黃榆溝毀垣而入汝孝兵大騰潰虜轉〉

　〈撫懷柔順義聞保定兵駐城中遂逼通州廵按王儀先期駐通州收漕州艤潞河西阻之不得渡分掠客雲昌〉

　〈平諸州縣忬夜令人縋城走京師請援　上聞遣都御史王儀以三千騎援通州而命文武大臣各十三人分〉

　〈守都城九門四塞以吏部侍郎王邦瑞定西侯蔣貴總督之虜大衆營白河東仇鸞以大同兵二萬三千至楊〉

　〈守謙以保定兵五千至游擊徐仁以延綏兵三千至已而宣府山西𨖚陽各以兵至凡七鎮五萬人拜鸞爲乎〉

　〈虜大將軍總諸鎮兵賜襲衣玉帶上尊千金及密啟封記曰朕所重惟卿一人得密啟奏以守謙爲兵部侍郎〉

　〈提督團營駐師城下以衛都城復以陸炳督守城諸門識察非常都御史商大節督廵五城防內釁宥獄中邊〉

　〈將戴倫歐陽安從戎自贖分遣京營兵屯內外巷陌閒京兵見敵驅之出皆茫不前時勤王兵皆輕騎不齎糗〉

　〈横　上命犒牛酒諸費户部無經以文移往復三日後穴讒得數餠旣發粟而釡甑囊橐一無所籍士卒飢疲〉

　〈甚陸炳疏乏軍興　上怒責計部不前定李士翺等皆禮服視事辛巳虜自北河東渡潞水西北行大掠民貲〉

　〈焚其廬火日夜燭天至東直門執御廏內臣八人去見俺酋跪坐氈蜼謂曰若歸見天子好爲我致書及啟書〉

　〈多媛語求入貢　上召嵩本階入便殿示以虜書授劄令各書所見羣臣相顧莫敢發司業趙貞吉抗言此不〉

　〈必問恐後生懦夫闇於事虜大舉入寇震宫闕乃許之貢何異城下盟不可檢討毛起謂時事孔棘宜暫許復〉

　〈出塞而後却之貞吉叱起謬語然中貴人業已聞上矣議奏入時已暮　上忂馳騎召吉至西苑賜酒食令條〉

　〈奏貞吉大言　陛下宜御奉天下罪已詔詔速獎故都督周尙文功幷釋沈束獄以作人心士卒不力以主將〉

　〈多冒首功耳今誠募一首予百金捐十萬金虜且立盡乃郎詔擢貞吉兼御史齎萬金往募首功癸未虜由鞏〉

　〈華城犯諸陵轉掠山西良鄉保定皆震次日亭午　上出御奉天殿勑責逮繫都御史王儀王汝孝總兵羅希〉

　〈韓卽訊汝孝道梗不及逮時儀在通州屯兵城外而閉城固守會仇鸞兵掠食諸村儀令人捕之斃諸獄鸞兵〉

　〈大譁爲御史所劾逮至以恇怯不戰削籍超遷廵按王糅爲僉都御史宋通州時上下恬熙忽遘變本兵束手〉

　〈無措卽偵報無一當者凡往偵不十里遇避寇者訛言卽返報復遣一卒亦復爾日數十報卽城中數十驚于〉

--

　〈是大同軍故爲推髻掠村落無所忌卽捕之輙自詭曰遼東軍盖朵顏諸部虜諜云導之入寇者也鵉方蒙竉〉

　〈養人不敢忤大同軍而　帝以其入援爲諸道先卽掠食足矜鵉亦自私其軍不絕以法汝夔無可奈何輙令〉

　〈曰勿捕大同軍大同軍益驕而又自稱𨖚陽軍人遂謗夔山東人此其鄉耳及虜薄城而汝夔受討於嵩令諸〉

　〈將勿輕戰虜飽自去耳諸將固不敢戰乃諉曰汝夔有禁勿戰語稍稍聞禁中而鵉率兵故遠屯郊峒虜薄城〉

　〈楊守謙屯城下兵少不敢擊虜城中人人見之而鵉遠避無從驗自謂擊虜酣戰不能回薄城也而虜多殘中〉

　〈貴庄墅中貴遂謗汝夔守謙貳於虜　帝乃命執汝夔下獄而遣官自軍前逮守謙卽訊丙戌刑部彭黯都察〉

　〈院屠僑大理沈良才會訊汝夔守謙罪斬具爰書少緩帝陛齋宫趣其獄不至怒黯等比周故緩獄以覬倖免〉

　〈亦逮獄廷杖奪俸時虜已東京師解嚴丁亥棄二臣于西市梟以健時科臣按例三覆奏　帝亦杖之削籍仍〉

　〈追理貞吉廷議多骯髒謂其狂誕申理周尙文沈東而齋金不能得首功杖九十謫荔浦與史己丑虜將金帛〉

　〈人畜北去欲西奪白羊口出塞而留餘衆城外以疑我會鵉率諸鎮兵尾之阨險不得出乃稍棄餘物從東南〉

　〈行至昌平猝與鵉軍遇縱騎蹂躪鵉軍創幾獲鵉得𥚃將力援免虜循古北口故道出塞鵉先後得二百級自〉

　〈劾無功　帝詔進太保賞賚甚渥汝孝雖被逮未至就軍中躡虜獲首功比訊準後功末減戍邊九月辛卯虜〉

　〈盡出塞遣侍郎駱顒賑撫被虜郡縣掩骸理胔李士翺先以乏餉褫職仍命削籍郎中皆戍邊〉

九月郎中徐學詩劾嚴嵩奸貪異常縱子世蕃擅執父政

閒有奏劾必陰中之如科道王燁陳塏謝瑜童漢臣今安

在哉乞亟罷斥下獄卽訊

十月仇鸞請選抽各邊銳卒衛京師兵部曰邊鎮乃京師

門户禦寇不于門户而格闘千堂奧可乎　帝命宣大二

鎮勿徵寇入犯卽星馳入授屬大將軍各鎮共選六萬八

十人班上京師與京營兵雜練京營諸將分詣各訓練十

